ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԱՊՐԻԼԻ 22-Ի N 613-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը. ՀՀ պաշտպանության նախարարությանը ընթացիկ գործունեության գծով 2021թ. պետական բյուջեով չնախատեսված ու առաջնահերթ համարվող ծախսերի ֆինանսավորման իրականացում:
  2. Ընթացիկ իրավիճակը և խնդիրները. ՀՀ պաշտպանության նախարարությանը ընթացիկ գործունեության գծով անհրաժեշտություն է առաջացել 2021թ-ի պետական բյուջեով չնախատեսված առաջնահերթ ծախսերի ֆինանսավորման համար իրականացնել ներքին հոդվածային վերաբաշխում:
3. Տվյալ բնագավառում իրականացվող քաղաքականությունը. ՀՀ զինված ուժերի կարիքների ապահովման գործընթացի իրականացումը:
         4. Կարգավորման նպատակը և բնույթը. ՀՀ 2021 թվա​կանի պետական բյուջեի  պաշտպանության նախարարության կողմից իրականացվող «1169. ՀՀ պաշտպանության ապահովում» ծրագրի «11001. Ռազմական կարիքների բավարարում» միջոցառման շրջանակներում ընթացիկ գործունեության գծով առաջնահերթ համարվող ծախսերի ֆինանսավորման համար իրականացնել ապահովման գործընթացը:

5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. 
Նախագծի ընդունումը ՀՀ 2021 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ .

Նախագծի ընդունումը բխում է ՀՀ կառավարության 2021թ. օգոստոսի 18-ի №1363-Ա որոշմամբ հաստատված «Հայաստանի Հանրապետության Կառավարության 2021-2026թթ. ծրագրի» 1-ին կետի՝ անվտանգության և արտաքին քաղաքականություն, «Պետական սահմանի ինժեներական կահավորում» ենթակետից:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
